
Shri Narmada Ashtakam

શ્રીનર્મદાષ્ટકમ્

દેવાસુરા સુપાવની નમામિ સિદ્ધિદાયિની
ત્રિપૂરદૈત્યભેદિની વિશાલ તીર્થમેદિની ।

શિવાસની શિવાકલા કિલોલલોલ ચાપલા
તરઙ્ગ  રઙ્ગ  સર્વદા નમામિ દેવિ નર્મદા॥ ૧॥

વિશાલ પદ્મલોચની સમસ્ત દોષ મોચિની
ગજેન્દ્રચાલ-ગામિની વિદીપ્ત તેજદામિની ।

કૃપાકરી સુખાકરી અપાર પારસુન્દરી
તરઙ્ગરઙ્ગ   સર્વદા નમામિ દેવિ નર્મદા॥ ૨॥

તપોનિધી તપસ્વિની સ્વયોગ યુક્તમાચરી
તપઃ કલા તપોબલા તપસ્વિની શુભામલા ।

સુરાસની સુખાસની કુતાપ પાપમોચિની
તરઙ્ગરઙ્ગ   સર્વદા નમામિ દેવિ નર્મદા॥ ૩॥

કલૌ મલાપહારિણી નમામિ બ્રહ્મચારિણી
સુરેન્દ્ર શેષજીવની અનાદિ સિદ્ધિધારિણી ।

સુહાસિની અસઙ્ગિની  જરાયુ-મૃત્યુભઞ્જિની
તરઙ્ગરણ  સર્વદા નમામિ દેવિ નર્મદા॥ ૪॥

મુનીન્દ્ર-વૃન્દ-સેવિતં સ્વરૂપવહ્નિ સન્નિભં
ન તેજ દાહકારકં સમસ્ત તાપ-હારકમ્ ।

અનન્ત-પુણ્ય-પાવની સદૈવ શમ્ભુ ભાવની
તરઙ્ગરઙ્ગ   સર્વદા નમામિ દેવિ નર્મદા॥ ૫॥

ષડઙ્ગયોગ  ખેચરી વિભૂતિ ચન્દ્રશેખરી
નિજાત્મ-બોધ-રૂપિણી ફણીન્દ્ર-હારભૂષિણી ।

જટા-કિરીટમણ્ડની સમસ્ત પાપ-ખણ્ડની
તરઙ્ગરઙ્ગ   સર્વદા નમામિ દેવિ નર્મદા॥ ૬॥

શ્રીનર્મદાષ્ટકમ્

ભવાબ્ધિ કર્ણધારકે ! ભજામિ માતુ તારકે
સુખડ્ગભેદ છેદકે દિગન્તરાલભેદકે ।

કનિષ્ઠબુદ્ધિછેદિની વિશાલ-બુદ્ધિવર્ધિની 
તરઙ્ગરઙ્ગ   સર્વદા નમામિ દેવિ નર્મદા॥ ૭॥

સમષ્ટિ અણ્ડ ખણ્ડની પતાલ સપ્તભેદિની
ચતુર્દિશા   સુવાસિની પવિત્ર પૂણ્યદાયિની ।

ધરા-મરા-સ્વધારિણી સમસ્ત લોકતારિણી
તરઙ્ગરઙ્ગ   સર્વદા નમામિ દેવિ નર્મદા॥ ૮॥

ઇતિ શ્રીનર્મદાષ્ટકં સમ્પૂર્ણમ્ ।

